
Estreinatu denetik 2007an Euskal kultur erakun-

dearen «Batekmila - Euskal munduak» erakusketa 

jadanik 14 tokitan erakutsia izan da. Euskal Her-

rian (Baionan, Donostian, Bilbon, Gasteizen eta Iruñean 

besteak beste), Frantziako Bordelen, Albin eta Amba-

rès & Lagraven baita Katalunian, Bartzelonan. Parisen 

ere egonen da, XVII. arrondizamenduko Herriko Etxean 

hain zuzen, 2010eko uztailaren 16tik agorrilaren 20era.  

Ondoko hilabeteetan ere, nahi izanez gero, EKE-k erakus-

keta hori ezar dezake areto egokietan.

Herri guzietan Batekmila erakusketak arrakasta gaitza 

bildu du, gazteenengan batez ere, bere alde elkarreragile 

eta ludikoari esker. 

Hemendik goiti ikusi ahal ez dutenek parada ezin ho-

bea ukanen dute honen gozatzeko interneti esker. 

Izan ere erakusketaren entzun-ikusak (bideoak, soi-

nuak, argazkiak...) bost hizkuntzatako (euskaraz, 

frantsesez, gazteleraz, inglesez, eta katalunieraz)   

webgune berezi batean sareratuak daude dagoeneko.  

Horrela «Batekmila» ikusia dutenek ere gustoko edukiak 

nahi bezainbat begiratzen ahalko dituzte etxetik.

Aplikazio hori www.euskalmunduak.com atarian aterpetua 

da eta euskal munduen biztanleen parte hartzea bultzatu 

nahi duen www.guremunduak.com webgunea bereziaz 

osatua. Iruñeko «Elea» enpresako teknikariak eta Euskal 

kultur erakundeko komunikazio saileko langileak aritu dira  

elkarrekin lanean dohain den sareko zerbitzu horren  

eskaintzeko publikoari.

Nabarmentzekoa da Euskal kultur erakundeak egitasmo 

hori Gipuzkoako Diputazioko Kultura Zuzendaritzaren 

eta Koldo Mitxelena kulturunearen laguntzarekin eraman 

duela aitzina.

Euskal munduak sarean

www.euskalmunduak.com
Euskal munduetan murgiltzeko sargia

Atari honek «Batekmila» web-erakus-

ketara eta guremunduak.com aplikazio 

berezira joateko bideak agerian ema-

teaz gain, euskal kulturaren munduan 

gaindiko albiste hautatu batzu plazarat-

zen ditu. Bertan Euskal Herritik kanpoko 

Iparraldeko artisten birak edo erakuske-

tak aipatzen dira bereziki.

Batekmila erakusketa sarean
Helbide zuzena: www.batekmila.net

«Batekmila - Euskal munduak» erakus-

keta ibiltariaren entzun-ikusak biltzen 

dira, bost hizkuntzatako (euskara, frant-

sesa, gaztelera, inglesa eta kataluniera) 

aplikazio batean.  Nabarmentzeko edu-

kien artean: Hasier Etxeberriak zuzendu 

«11 zubi» bideoa, Chillidari eta Oteizari 

buruzko dokumentalak, gazte-sorkunt-

zak («Burp»,  BAB arte eskolako ikaslee-

nak...), Rio Platense I eta II (Uruguai/Ar-

gentina) dokumentalak ...  Ahantzi gabe 

munduan gaindi bildu bideo-lekukotasun 

ezberdin anitz...

Norberaren euskal munduak... 
Helbide zuzena: www.guremunduak.com

Bost hizkuntatako aplikazio honek «Ba-

tekmila» sareko erakusketa osatzen du 

norberari parada utziz, argazkiz eta tes-

tuz, bere euskal munduen berri emateko. 

«Euskal munduen» kontzeptuaren inter-

pretazio grafiko mota ezberdinei idekia 

da gunea. Edozoinek parte har lezake, 

izena emanez gero, argazkiak igorriz.  

Argazkiak komenta daitezke, preziatue-

nen alde bozkatuz adibidez. Lagunei igor 

daitezke ere bai. Gainera argazki-bildu-

ma bakoitza geolokalizatua da.

Atari bat, bi webgune berezi

www.euskalmunduak.com
Euskal munduetan murgiltzeko sargia

«Euskal kultura munduan» albistegia: 
Iparraldeko artisten biren berri, kultur 
mailako Euskal Herritik kanpoko zonbait 
gertakari hautatuak...

Batekmila web-erakusketara eta  
www.guremunduak.com aplikaziora 
joateko esteka nagusiak.



www.euskalmunduak.com - 2010eko uztailaren 7ko prentsaurrekoa - Euskal kultur erakundea | 5 |

Batekmila erakusketa sarean
Helbide zuzena: www.batekmila.net

Batekmila web-erakusketa bost  
hizkuntzatan da. Kontsultaren hastape-
nean aukeratzen da hizkuntza. Ondotik 
nabigazio-hizkuntza alda daiteke edozoin 
momentuan «Batekmila» logotipoan 
klikatuz.

Ikusgai diren dokumentuak 
eduki motaren arabera sailkaturik 
agertzen dira (bideoak, soinuak, 
testuak, argazkiak...). 

Modulu bakoitzari buruzko azalpenak
agertzen dira eskuineko zutabean.
Behekaldean, eskuineko izkinean, lotura 
batek www.euskalmunduak.com atariko 
orri berezi batera zuzentzen du bisitaria. 

Gezi berdetan klikatu behar da 
modulu bakoitzeko eduki guziak 
ikusteko.

Edukiak erakusketaren  
lau  moduluen arabera 
antolatuak dira.

Sagua irudi baten gainetik  
pasatzean, dokumentuaren 
izenburua edota  
laburpen bat agertzen zaio 
erabiltzaileari. 

www.guremunduak.com
Norberaren euskal munduen argazkiak

Argazkiak kargatzeko gunean 
edozoinek izana eman lezake 
«Igo zure argazkiak» estekan 
klikatuz.

20 argazkiraino 
igo daitezke 
bilduma batean. 

Argazki bakoitzari iruzkin bat eransten 
ahal zaio. Argazkiak baloratzen eta  
partikatzen ahal dira ere bai.

Bilduma bakoitza   
geolokalizatua da.

Azkenik kargatu diren bildumak agertzen 
dira ezkerreko zutabean.

Euskal munduetan murgiltzeko sargia 
Hizkuntzak: EU | FR | ES | EN

www.euskalmunduak.com
www.mondesbasques.com
www.mundosvascos.com
www.basqueworlds.com

Batekmila erakusketaren edukiak sarean 
Hizkuntzak: EU | FR | ES | EN | CAT

www.batekmila.net

Norberaren euskal munduen erakusleihoa 
Hizkuntzak: EU | FR | ES | EN | CAT

www.guremunduak.com

«Euskal munduak»  
Facebook sare sozialean segitu ere...


